
Numri i lëndës: 2019:072432 

Datë: 22.06.2020 

Numri i dokumentit:     00979857 

 

P.nr.10/19       

 

NË EMËR TË POPULLIT 

 

GJYKATA THEMELORE NË PEJË-Departamenti i përgjithshëm, me gjyqtarin e vetëm 

gjykues, Murat Hulaj, me pjesëmarrjen e bashkëpunëtorit profesional,   Hektor   Bujupaj,   në 

çështjen penale, ndaj të akuzuarit,  V. SH.,  KK- Pejë,   i akuzuar,  për shkak  të veprës penale,  

vjedhja e shërbimeve komunale, parashikuar  nga neni 320   të KPRK- së,  duke vendosur, 

sipas aktakuzës së Prokurorisë Themelore në  Pejë, Departamenti për krime të përgjithshme, 

PP/II nr.2765/18 të  datës 08.01.2019,   pas mbajtjes së seancës se shqyrtimit fillestar  me datë 

09.06.2020, në  prezencë të Prokurores së shtetit, Lumturije   Vuçetaj, të akuzuarit, V. SH., 

të njëjtën ditë mori, dhe shpalli publikisht, ndërsa me datë, 22.06.2020, përpiloi këtë:  

 

A K T GJ Y K I M 

 

I akuzuari, 

 

V. SH., i lindur me  datë ...,  KK-Pejë, ku edhe jeton, me numër personal të L nj. ...,  i biri i 

B. dhe nënës GJ. , e gjinisë M.,  i   gjendjes së mesme ekonomike, punëtor, ka të kryer shkollën 

e mesme, teknik i ndërtimtarisë, i martuar baba i 4 (katër) fëmijëve,   Shqiptar, Shtetas i 

Republikës së Kosovës, i pa gjykuar më parë, mbrohet  në liri.             

 

ËSHTË FAJTOR 

, 

Për shkak se:  

 

             

Që nga data e pavërtetuar e deri me dt.14.02.2017,  , KK-Pejë, i pandehuri, ka përfituar nga 

shërbimet komunale, që furnizohen përmes rrjetit përçues dhe shpërndarës të rrymës, pa 

autorizim të furnizuesit të autorizuar, në atë mënyrë, që pas një kontrolli, nga zyrtaret e “K...” 

–it, tek i njëjti, është hasur në njësor të bllombuar, ku pas inspektimit të mëtutjeshëm është 

hasur në tokëzim me kabull 3 x 2.5 mm, jashtë njësorit elektrik, ku i pandehuri me veprimet 

e tij, i ka shkaktuar dëm këtu te dëmtuarës “K...”, në lartësi prej 85.91 euro.          

-Me çka ka kryer vepër penale, vjedhja e shërbimeve komunale , parashikuar  nga neni 320     

të KPRK-së.       

 

Andaj gjykata duke u bazuar në nenin 2, 7, 8,  9, 10 par.1 17 par.1 21,  42, par.1 nëpar.1.1,   

46,47, 48, 49, 51, 64, 73  të KPRK-së, dhe nenit  320, të KPRK-së, si dhe neneve 245,246, 248 

par.1 dhe 4, 359, 360,  361, 365, 366, 453 par.4 dhe nenit 463 par.1,2 të KPPK-së, të akuzuarin 

V. SH.  e,  

 

  

                                                        G   J  Y  K  O  N: 

                                       ME BURG DHE GJOBË- ME KUSHT 
 

 

-Dënimi me burg,  në kohëzgjatje prej 4  (katër) muaj,  dhe dënim me gjobë -   në shumë prej 

300 (treqind) euro. Dënimi me burg dhe gjobë, nuk ka për tu ekzekutuar,  nëse i dënuari 

brenda afatit prej 1 (një) viti nuk kryen vepër të re penale. 

 

-Urdhërohet i akuzuari, që ta kthej dobinë pasurore të përfituar me vepër penale, duke e 

kompensuar të dëmtuarën në shumën e borgjit prej 85.91 (tetëdhjetë e pesë euro, e 

nëntëdhjetë e një centë), dhe atë në afat prej 15 (pesëmbëdhjetë) ditësh, pasi qe aktgjykimi 

të bëhet i plotfuqishëm, e nënë kërcenim të përmbarimit të dhunshëm. 

 

-I akuzuari, V. SH., lirohet nga pagesa e shpenzimeve të procedurës penale, ngase i njëjti 

është i gjendjes se dobët ekonomike1.  

 

E dëmtuara “K...”, dega Pejë,  për realizimin e kërkesave eventuale tjera, për tej burgjet të 

detyruar nga gjykata për të akuzuarin,  udhëzohet  në kontest të rregullt civile-juridik 

 

A r s y e t i m 

 

Prokuroria Themelore në Pejë-Departamenti për krime të përgjithshme, ka ngrit aktakuzë 

PP/II.nr.2765/18  të datës 08.01.2019,   ndaj të akuzuarit,  V. SH.  Pejë,  për shkak të veprës 

penale,  vjedhja e shërbimeve komunale, parashikuar  nga neni 320    të KPRK-së.       

 

Gjykata ka caktuar shqyrtimin  fillestar,   me  datë 09.06.2020. Në seancë ishin të pranishëm 

Prokuroria e Shtetit, Lumturije Vuçetaj,  dhe i pandehuri, V.SH..  

 

Pas leximit të aktakuzës,  nga ana e Prokurorit të shtetit, PP/II Nr.2765/18 të datës   

08.01.2019,  në seancën e shqyrtimit fillestar, gjykata është bindur, se, i akuzuari, e ka 

kuptuar aktakuzën, dhe të akuzuarit, i ka dhënë mundësinë që të deklarohet për pranimin 

ose mos pranimin e fajësisë.  

 
1 Është veteran i Luftës së Ushtrisë Clirimtare  të Kosovës, sipas karteles  me nr. 43372  ZO e Dukagjinit. 

Në këtë rast, gjykata, ka udhëzuar të akuzuarin,  për  rendësin, dhe pasojat e pranimit të 

fajësisë, dhe i akuzuari,  ka deklaruar se, i ka kuptuar natyrën dhe pasojat e fajësisë, i njëjti 

në mënyrë vullnetare, dhe me vetëdije, e pranon fajësinë, ashtu siç ekziston në përmbajte të 

aktakuzës, pa asnjë ndryshim, duke ndier keqardhje  për at që ka ndodhur. 

 

Prokurorja e shtetit, ka deklaruar se, pajtohet me pranimin e fajësisë, nga ana e të akuzuarit, 

sepse, pranimi i fajësisë, është i vullnetshëm pa ndikim dhe në përputhje  me  provat, që 

ekzistojnë në shkresat e lëndës.  

 

Në vijim, gjykata, duke shqyrtuar pranimin e fajësinë te deklaruar nga ana e të akuzuarit, 

vlerësoi se pranimi i fajësisë, paraqet  shprehje  të  lirë,  të vullnetit  të akuzuarit, pasi që ai e 

ka  kuptuar natyrën dhe pasojat e pranimit të fajësisë.  

 

Duke pasur parasysh të lartcekurat gjykata e ka aprovuar pranimin e fajësisë nga ana e të 

akuzuarit dhe ka vërtetuar se nuk ekziston ndonjë rrethanë për hedhje të aktakuzës konform 

nenit 253 të KPPK-së, se janë plotësuar kushtet nga neni 248 par.1 të KPPK-së, atëherë në 

këtë çështje nuk është zbatuar procedura e provave, por gjykata ka vazhduar me  nxjerrjen e 

vendimit  mbi  dënimin.  

 

Andaj, gjykata duke u gjendur para këtyre fakteve, siç janë pranimi i fajësisë nga ana e të 

akuzuarit, si dhe duke pasur parasysh provat të cilat gjenden në shkresat e lëndës siç janë:     

Procesverbali i “K...”-it, me numë 2160578, i datës 14.02.2017, Fatura  me n. 20171 e datës 

15.02.2017, foto-dokumentacioni, si  dhe provat tjera, e që janë pjesë e shkresave të lëndës, 

mjaftueshëm vërtetojnë gjendja faktike, e përshkrua si në dispozitiv të aktgjykimit, se i 

pandehuri V. SH., me datë ,kohë, vend, dhe në mënyrë të përshkruar si në dispozitiv të 

aktgjykimit ka kryer veprën penale, për të cilën është akuzuar.   

 
Me qe gjykata te akuzuarin e ka gjete fajtor  dhe penalisht përgjegjës, për veprën penale, si në  
dispozitivit te aktgjykimit, para se te vendoset mbi llojin dhe lartësinë e dënimit, i ka marrë për 
bazë te gjitha rrethanat e përcaktuar me nenin 74 par.1 te KPK-së, e te cilat Gjykata i ka 
vërtetuar në seancën e shqyrtimit gjyqësor-fillestar. Si rrethana lehtësuese gjykata ka vlerësua 
pranimin e fajësisë nga ana e te akuzuarit  për veprën qe është akuzuar, e  për te cilat ai veten 
e konsideron përgjegjës, e qe e ka bërë që nga fillimi i procedurës, ai gjatë shqyrtimit  kishte 
një sjellje posaçërisht sociale dhe te pa qortueshme , pastaj pendimin e tij dhe keqardhjen pe 
veprën qe ka ndodhur. Është kryefamiljar dhe mbajtës i vetëm i 9(nëntë) anëtarëve. Nuk ka te 
hyra tjera përveç ato te veteranit prej 170 euro. Ndërkaq si rrethanë rëndese Gjykata ka 
vlerësua faktin se i akuzuari më par nuk ka   qenë i gjykuar për ndonjë vepër penale.  
 
Duke i vlerësua kështu  të gjitha rrethanat lehtësuese dhe ato renduese , Gjykata të akuzuarin 
e ka gjykua me dënim komulativ- burgimi prej 4 muaj, dhe gjobe në shumë prej 300 euro, me 
kusht qe brenda një viti, të mos kryej vepër tjetër penale. Gjykata erdh ne përfundim se  dënimi 
i shqiptuar, është ne proporcion me shkallen e përgjegjësisë penale, të te akuzuarit,  
rrezikshmërinë shoqërore te veprës penale te kryer dhe me intensitetin e pasojës se shkaktuar,  
e duke qen të sigurt se, dënimi i shqiptuar është i baras-peshuar dhe do te jetë ne funksion të 

arritjes së qëllimit të dënimit , si preventiv për pengimin e te akuzuarit , por edhe te personave 
tjerë, nga kryerja  e veprave penale dhe se fundi, një dënim i tillë do te ndikoj, ne risocializimin 
dhe riedukimin e te akuzuarit . 
 
Vendimin për URDHËRIMIN, e të akuzuarit, qe ta kompensoj  të dëmtuarën, “K...”, ne shumen e 

burgjitë te fituar me vepër penale,  në shumen  prej 85.91 (tetëdhjetë e pesë euro, e nëntëdhjetë 

e një centë), gjykata, e mori në përputhje, me nenin 64 par.1, të KPK-së, duke e Urdhëruar 

të akuzuarin, ta kompensoj të dëmtuarën “K...”,  në afat prej 15 ditësh, pasi qe aktgjykimi të 

bëhet i plotfuqishëm, e nënë kërcënim të përmbarimit të dhunshëm. 

 

 
Gjykata komfor dispozitës së nenit 453 par.4 të KPPK-së, për shkak të gjendjes së rëndë 

ekonomike,  e liroi të akuzuarin, V. SH., nga pagesa e   shpenzimeve  të   procedurës   penale, 

pasi qe i njëjti është përfitues i Veteranit Luftës së Ushtris  Çlirimtare  të Kosoves, sipas 

karteles  me nr. …ZO e Dukagjinit. 
 

Vendimi për udhëzimin e palës së dëmtuar për në kontest civil, për kërkesat tjera, eventuale 

përtej borgjit të Urdhëruar si në dispozitiv të këtij aktgjykimi, gjykata e mori në përputhje 

me nenin 463 par. 1 dhe 2 të KPPK-së.  

 

 

Nga arsyet e cekura më lartë dhe me zbatimin e nenit 365, lidhur me nenin 370 të KPPK-së, 

dhe neneve 245,246, 248 par.1 dhe 4, të KPPK-së është vendosur si në dispozitiv të këtij 

aktgjykimi. 

Nga sa u tha më lartë është vendos si në dispozitiv të aktgjykimit. 

 

NGA GJYKATA THEMELORE NË PEJË 

-Departamenti i përgjithshëm 

P.nr. 10/20 dt.19.06.2020 

 

Bashkëpunëtori profesional,                                                            Gjyqtari i vetëm gjykues

                                                                                        

     Hektor  Bujupaj                                                                                       Dr.sc Murat Hulaj            

 

KËSHILLË JURIDIKE: 

Kundër këtij aktgjykimi është e lejuar ankesa 

në afat prej 15 ditësh, nga dita e marrjes, Gjykatës  

së Apelit në Prishtinë, e nëpërmjet të kësaj gjykate. 

 

 

 
 


